
                የአደጋ ጊዜ ማስጠንቀቅያ 

 

 

 

 

 

 

የውይይት መመሪያ 
 

ይህ የውይይት መመሪያ የታመኑ ሰዎች ወይም ዘመዶች መልእክቱን ተጋላጭ ለሆኑ 

ወገኖች ለማስተላለፍ እንዲረዳቸው የተዘጋጀ እርዳታ ነው። የጽሑፉ ዓላማ ዘመዶች እና 

የተለያየ የግንዛቤ ክህሎት ችግር ያላቸው ተጋላጭ ቡድኖች ስለ የአደጋ ጊዜ 

ማስጠንቀቅያው ሊኖራቸው ለሚችሉ ጥያቄዎች መልስ መስጠት ነው። 
 

 

  



ስለ ተጋላጭ ቡድኖች 

ተጋላጭ ቡድኖች በተለያዩ ምክንያቶች በመደበኛ የመገናኛ መንገዶች እና ዘመቻዎች መረጃን ለመቀበል 

አቅም የሌላቸው ሰዎች ናቸው። እነዚህም ህጻናት እና ወጣቶች፣ ዝቅተኛ የቴክኖሎጂ ክህሎ ያላቸው 

ሰዎች፣ በተለያየ ደረጃ የግንዛቤ ተግዳሮቶች ያላቸው ሰዎች፣ ከባድ የአደንዛዥ እጽ ሱሰኝነት ችግር 

ያለባቸው ሰዎች፣ የጠና የአዕምሮ ህመምተኞች፣ ዝቅተኛ የፅሁፍ ግንዛቤ ክህሎት ያላቸው፣ 

በባለሥልጣናት ዝቅተኛ እምነት ያላቸው ሰዎች ሊሆኑ ይችላሉ ወይም ደግሞ መረጃው 

የተተረጎመባቸው ከ20 በላይ ቋንቋዎች ውስጥ የትኛውንም የማይረዱ ሰዎች ሊሆኑ ይችላሉ።  
 

ከዚህ በታች ያሉት ሁሉም ጥያቄዎች በተለያዩ ተጋላጭ ቡድኖች ውስጥ ላሉ ሁሉ የማይመለከታቸው 

ሊሆኑ ይችላሉ። በዚህ የውይይት መመሪያ ውስጥ መካተት ያለባቸው ጥያቄዎች እና መልሶች ግብአት 

ካሎት እባክዎን በሚከተለው ኢሜል ይላኩልን፡ henriette.magnussen@dsb.no   

   
 

 
 

የአደጋ ጊዜ ማስጠንቀቅያ ምንድን ነው?   

የአደጋ ጊዜ ማስጠንቀቅያ ከባድ ሁኔታ ከተፈጠረ ለብዙ ሞባይል ስልኮች ወሳኝ መልእክት በፍጥነት 

መላክ የሚችል ስርዓት ነው። መልእክቱ የሚላከው ከፖሊስ ወይም ከሲቪል መከላከያ ነው፣ እና እርስዎ 

ማወቅ ያለብዎት ከባድ ነገር እየተከሰተ እንደሆነ የሚያመላክት ነው።   

   

የአደጋ ጊዜ ማስጠንቀቂያ መቼ ነው የምቀበለው?   

ህይወትን እና ጤናን ሊጎዱ የሚችሉ ከባድ እና አስቸኳይ ሁኔታዎችን ለማሳወቅ የአደጋ ጊዜ 

ማስጠንቀቅያዎች ስራ ላይ ይውላሉ። እንደዚህ ያሉ ክስተቶች ምሳሌዎች የሚከተሉት ናቸው፦  

• የራዲዮአክቲቭ ልቀት (ለመተንፈስ አደገኛ ሊሆኑ የሚችሉ ንጥረ ነገሮችን ወይም ጋዞችን 

ቢለቀቁ) 

• ፍንዳታ ሊያስከትል የሚችል ሰደድ እሳት 

• በበርካታ ቦታዎች ላይ የሚፈጸሙ ሰፊ የሽብር ጥቃቶች  

• በኖርዌይ ላይ የሚደረጉ ጥቃቶች/የጦርነት ስጋቶች  

  

የአደጋ ጊዜ ማስጠንቀቂያ ማን ሊቀበል ይችላል?   

አብዛኛዎቹ አዳዲስ ስልኮች የአደጋ ጊዜ ማስጠንቀቅያዎችን መቀበል ይችላሉ። የአደጋ ጊዜ ማስጠንቀቂያ 

ለመቀበል የተለየ መተግበሪያ (አፕሊኬሽን) መጫን ወይም መመዝገብ አያስፈልግዎትም፣ ነገር ግን 

የስልክዎን ሶፍትዌር መዘመን አለበት። በተጨማሪም፣ በ4ጂ ወይም 5ጂ ሞባይል ኔትዎርክ ሽፋን 

ሊኖርዎት ይገባል። የአደጋ ጊዜ ማስጠንቀቅያዎች የሞባይልዎን ዳታ አይጠቀሙም እናም ለመቀበል 

ምንም ወጪ አይጠይቁም።  

  

የአደጋ ጊዜ ማስጠንቀቅያው ምን ይመስላል/የሚሰማው?   

ስልኩ ይነዝራል እና ጮክ ያለ ሳይረን የመሰለ ድምጽ ያጫውታል። ምን እየተከሰተ እንዳለ እና ምን 

ማድረግ እንዳለቦት የሚገልጽ አጭር ጽሑፍ በስክሪንዎ ላይ ይታያል። ስልክዎ አንድን ጽሑፍ ወደ 

ንግግር የመቀየር ችሎታ ካለው መልእክቱ ጮክ ብሎ እንዲነበብ ማድረግ ይችላሉ። የአደጋ ጊዜ 

ማስጠንቀቅያ ሲደርስዎ ማስጠንቀቅያውን ቆም ብለው ያንብቡ ወይም ያዳምጡ፣ ከዛም የሚለውን 

ያድርጉ። 

የአደጋ ጊዜ ማስጠንቀቅያው ሙከራ ይህንን ሊመስል ይችላል፡   

 

  

  

ሙከራ ብቻ ወይም እውነተኛ ማስጠንቀቅያ መሆኑን እንዴት አውቃለሁ?   

ሙከራ የሚደረግ ከሆነ በመልእክቱ ላይ ሙከራ ብቻ እንደሆነ በግልፅ ይገለጻል። በተጨማሪም፣ 

ፈተናዎች በግዜው አስቀድሞ ይነገራል፣ በመደበኛነት የሚከናወኑት በጥር የሁለተኛ ሳምንት ረቡዕ 

ወይም በሰኔ የሁለተኛ ረቡዕ ሰዓት 12.00 ነው።  

   

ይህ አሁን የሚመጣው ለምንድነው?   

በኖርዌይ ውስጥ ለሚኖሩ ሰዎች ሁሉ ችግር በሚፈጠርበት ጊዜ የምናሳውቅበት ስርዓቶች አሉን። 

የአውሮፕላን ማስጠንቀቅያ ኣላርም እንደሞከርን ሰምተው ይሆናል? በኖርዌይ ከሚኖሩት ሰዎች 

መካከል ግማሽ ያህሉ ያንን ማስጠንቀቅያ ይሰማሉ። ወደፊት፣ በሞባይል ስልኮችም ማሳወቂያ 

እንልካለን፣ ስለዚህ አንድ ከባድ ነገር ቢከሰት ብዙ ሰዎች እንዲያውቁ ይደረጋል።   

   

አደገኛ ነው? አደጋ ላይ ነኝ?   

የሙከራ ማስጠንቀቅያ  ማግኘት አደገኛ አይደለም። ስርዓቱን ለመፈተሽ እና በትክክል መስራቱን 

ለማወቅ ብቻ እንጠቀምበታለን። የፈተና ማሳወቂያ ከደረሰህ ምንም ነገር ማድረግ አያስፈልግህም።  

 

ትክክለኛ የአደጋ ጊዜ ማስጠንቀቂያ (ሙከራ ሳይሆን) ካገኙ አደገኛ የሆነ ነገር ተከስቶ ሊሆን ስለሚችል 

ነው። ስለዚህ መልእክቱን ማንበብ እና እዚያ እንደተጻፈው ማድረግ አለብዎት።   

   

የአደጋ ጊዜ ማስጠንቀቂያ ካለ ምን ማድረግ አለብኝ?   



በስልክዎ ላይ የአደጋ ጊዜ ማስጠንቀቂያ ከደረሰዎት መልእክቱን ማንበብ እና የሚናገረውን ማድረግ 

አለብዎት። ምን ማድረግ እንዳለበት የሚሰጠው ምክር እንደ ሁኔታው ይለያያል። የምክር ምሳሌዎችን 

በ Nødvarsel.no ማየት ይችላሉ።   

 

መልእክቱ ካልተረዳህ በመገናኛ ብዙኃን (በኦንላይን ጋዜጣ፣ ቴሌቪዥን ወይም ሬዲዮ) ላይ ያለ ነገር ካለ 

ማየት ትችላለህ፣ ማንበብ ካልቻልክ የስክሪን ማንበብያ ዘዴ መጠቀም ትችላለህ። እንዲሁም ለመረዳት 

የሚረዳዎትን ሰው ማነጋገር ይችላሉ። አዋቂ፣ ተንከባካቢ/ድጋፍ ሰጪ ሰው ወይም ሌላ የሚያምኑት 

ሰው ሊሆን ይችላል። ሁሉም የሚላኩ ማስጠንቀቅያዎች በ nødvarsel.no ላይም ተለጥፈዋል፣ 

ስለዚህም እዚያም ሊያነቧቸው ይችላሉ። (ይህ ማለት ማስታወቂያው ያልደረሳቸው ሰዎችም ጭምር 

ለምሳሌ ማስታወቂያ በደረሰበት አካባቢ ውጭ ያሉ ሰዎችም ጭምር ማስታወቂያውን ገብተው 

ማንበብ ይችላሉ)።  

   

ብቻዬን እያለሁ የአደጋ ጊዜ ማስጠንቀቅያ ከደረሰኝ ምን ማድረግ አለብኝ?   

እርስ በርስ መገናኘት ካልቻላችሁ ምን ማድረግ እንዳለቦት አስቀድመው ከወላጆች/ባለአደራዎች ጋር 

መስማማት ጥሩ ነው። ምናልባት በቤት ውስጥ ወይም ከቤተሰብ ውስጥ በሌላ ሰው ቤት ለመገናኘት 

ስምምነት ማድረግ ይችላሉ።  

    

ነገሮች እንደገና ደህና ሲሆኑ እንዴት አውቃለሁ?   

በአቅራቢያዎ ስለተከሰተ ሁኔታ አስቸኳይ እና ከባድ የአደጋ ጊዜ ማስጠንቀቅያ ከደርስዎ፣ ሁኔታው 

ከተቀየረ እና/ወይም አደጋው ሲያበቃ አዲስ ማስጠንቀቅያ ይደርስዎታል።  

   

ማስጠንቀቅያውን ሊያጠፉት/መልሰውም ሊያገኙት ይችላሉ?  

በጣም ከባድ የሆኑ ክስተቶችን ማሳወቂያ ማጥፋት አይቻልም። በአነስተኛ ደረጃ ለሚመደቡ ከባድ 

ክስተቶች ግን ማሳወቂያውን ማጥፋት ይቻላል። ይህን የሚያደርጉት በስልኩ ላይ ባሉ ቅንብሮች ውስጥ 

ቅንብሩን ወይም ሰቲንጉን በመቀየር ነው። በዚህ ረገድ ከስልክ ወደ ስልክ ትንሽ የተለየ ነው፣ ነገር ግን 

የተለያዩ አቅራቢዎች ይህንን በተጠቃሚ መመሪያዎቻቸው ውስጥ ገልጸዉታል፣ አብዛኛዎቹ እነዚህ 

ቅንብሮች ለማሳወቂያዎች እና/ወይም የአደጋ ጊዜ ማስጠንቀቅያዎች ቅንብር አሏቸው።  

   

የአደጋ ጊዜ ማስጠንቀቅያዎችን መቀበል የማይችል ስልክ አለኝ። እንዴት ማሳወቂያ ማግኘት 

እችላለሁ?   

በሞባይል ላይ የአደጋ ጊዜ ማስጠንቀቅያዎች ህዝቡን ለማስጠንቀቅ ከሚቻልባቸው መንገዶች አንዱ 

ብቻ ነው። እውነተኛ ቀውስ በሚፈጠርበት ጊዜ መረጃ በዜና ሚዲያዎች፣ በራዲዮ እና በማህበራዊ 

ሚዲያዎች በኩል ይቀርባል። ከባድ አደጋዎች ሲከሰቱ የአውሮፕላን ማስጠንቀቅያ ኣላርም ጥቅም ላይ 

ይውላል።   

   

በኖርዌጅያኛ/እንግሊዘኛ የሚመጣ ጽሑፍ ሊገባኝ አይችልም። የአደጋ ጊዜ ማስጠንቀቂያ ሲኖር 

ምን ማድረግ አለብኝ?   

እንድህ ከሆነ ለመረዳት የሚረዳዎትን ሰው ማነጋገር ያስፈልግዎታል። ማንኛውም ሰው ምንም እንኳን 

አደጋ በደረሰበት አካባቢ ውስጥ ባይሆኑም ወደ nodvarsel.no በመግባት የተላኩትን ማስጠንቀቅያዎች 

ማንበብ ይችላል።   

   

ከፍ ያለ የማስጠንቀቅያ  ድምጽ ለእኔ ጥሩ አይደለም (ለምሳሌ በጭንቀት፣ PTSD፣ በከባድ 

ኦቲዝም፣ በድምፅ ስሜታዊነት ወይም በሌሎች ሁኔታዎች ምክንያት)።   



ማሳወቂያውን ላለመቀበል ስልኩን ሙሉ በሙሉ ማጥፋት አለብዎት። ድምጹን ዝቅ ማድረግ ወይም 

ወደ ድምጹን ማጥፋት አይጠቅምም። ምንም እንኳን ድምጹን ቢያጠፉት ወይም ዝቅ ቢያደርጉት 

ከባድ የአደጋ ጊዜ ማስጠንቀቅያ ከከፍተኛ ድምጽ ጋር መምጣቱ አይቀርም።  

  

ሙከራዎቹ በመደበኛነት የሚካሄዱት በጥር አጋማሽ እና በሰኔ አጋማሽ ላይ ረቡዕ በ12፡00 ሰዓት ሲሆን 

አስቀድሞም ይፋ ይሆናል። ለድምጽ ችግር ካለዎት የሙከራ ስርጭት በሚደረግበት ግዜ ስልኩን ሙሉ 

በሙሉ ማጥፋት ወይም ሌላ ክፍል ውስጥ ማስገባት አለብዎት።   

   

የኖርዌይ ሳይሆን የሌላ ሀገር ሲም ካርድ አለኝ። እኔም ማስጠንቀቅያውን ይደርሰኛል?   

አዎ፣ በኖርዌይ የሞባይል ኔትወርኮች ውስጥ ያሉ ሁሉም ስልኮች ማስጠንቀቅያውን ይደርሳቸዋል። 

የአደጋ ጊዜ ማስጠንቀቅያዎች በኖርዌጂያኛ እና በእንግሊዝኛ ይላካሉ።  

   
መልእክቱን ከሰረዝኩ እና ማንበብ ካልቻልኩ ምን ማድረግ አለብኝ?   

የአደጋ ጊዜ ማስጠንቀቅያዎች ሁልጊዜ በ nodvarsel.no ማንበብ ይችላሉ። ቀውሶች በሚያጋጥምበት 

ጊዜ ሁሉም የዜና አውታሮች ተመሳሳይ ነገር ይዘግባሉ፣ የኖርወይ ብሮድካስቲንግ ኮርፖሬሽንም (NRK) 

ስለ ቀውሶች የማሳወቅ ኃላፊነት አለበት።   

   

ማንም ሊያጭበረብርኝ እየመኮረ እንዳልሆነ እንዴት አውቃለሁ?   

የት እንደሚወስዱህ እርግጠኛ ባልሆኑት ሊንኮች ላይ አይጫኑ። መልእክቱ እውነተኛ ስለመሆኑ ጥርጣሬ 

ካደረብዎት በ nodvarsel.no ገብተው ያንብቡ ወይም የሚያምኑትን የዜና ማሰራጫ ይመልከቱ። ወደ 

nodvarsel.no ለመግባት ምንም አይነት የግል መረጃ መስጠት አያስፈልግዎትም።   

   

   

  

  

 


